
ABSTRAK 

 

Komunikasi tekologi dan pencapaian teknologi adalah indikator yang mengupayakan 
kepemimpinan teknologi. Indikator-indikator ini berhadapan dengan cabaran tentang 

sejauh manakah pengaruh berlaku dalam era pendidikan dalam zaman digitalisasi 
kini. Oleh hal yang demikian, kajian ini adalah bertujuan untuk mengenal pasti 

pengaruh komunikasi teknologi dan pencapaian teknologi terhadap kepemimpinan 
teknologi pengetua di sekolah-sekolah menengah harian di negeri Sabah. Kajian 
mengaplikasikan kaedah tinjauan dengan menggabungkan teknik persampelan 

keberangkalian berstrata, kluster dan rawak mudah. Sampel kajian ditetapkan 
sebanyak 446 orang guru yang bertugas di sekolah menengah harian di negeri 
Sabah. Data dikumpul menggunakan satu set borang soal selidik adaptasi daripada 

model yang dipilih berdasarkan literatur kajian seperti model National Education 
Techonology Standard-Administration (NETS-A), Model Rangkaian Komuninkasi, dan 

Model Penggunaan Teknologi. Teori-teori yang menyokong pemboleh ubah kajian 
adalah seperti teori Insan dan Ihsan, teori kepemimpinan berwawasan teknologi, 
teori warga digital, teori perancangan strategik, teori kumpulan teknologi bersaing, 

teori fungsi komunikasi, teori konflik komunikasi, teori komunikasi memujuk, teori 
asretif, dan teori automasi atau perekayasaan teknologi. Analisis data kajian adalah 

secara deskriktif dan inferensi. Analisis deskriktif yang digunakan ialah ujian-t, min, 
kekerapan dan peratusan. Analisis inferensi kajian ini pula ialah ujian regrasi, Korelasi 
Pearson, dan ANOVA sehala. Analisis deskriptif menunjukkan semua pembolehubah 

kajian diamalkan pada tahap tinggi. Ujian-t dan ANOVA sehala membuktikan tidak 
terdapat perbezaan skor min yang signifikan bagi semua pembolehubah berdasarkan 
jantina, umur, lokasi, dan saiz sekolah. Ujian Korelasi Pearson pula menunjukkan 

wujud hubungan signifikan Komunikasi Teknologi (r=0.53, p<0.05) dan Pencapaian 
Teknologi (r=0.43, p<0.05) dengan Kepemimpinan Teknologi Pengetua. Analisis 

regrasi pelbagai menunjukkan sumbangan Komunikasi Teknologi dan Pencapaian 
Teknologi adalah sebanyak 62% (R2=0.62) terhadap Kepemimpinan Teknologi 
Pengetua. Kajian dianalisis menggunakan program Statiscal Package for Social Sience 
(SPSS) versi 23.0. Dapatan kajian menunjukkan terdapat pengaruh secara langsung 
yang signifikan pembolehubah-pembolehubah bebas dengan pembolehubah 

bersandar. Kajian ini telah menyumbangkan terhadap satu kesimpulan bahawa 
Kepemimpinan Teknologi Pengetua mempunyai kekuatan pengaruh terhadap 
komunikasi teknologi dan pencapaian teknologi. 

ABSTRACT 

 
THE INFLUENCE OF COMMUNICATION TECHNOLOGY AND 

TECHNOLOGICAL ACHIEVEMENT ON THE TECHNOLOGY 
 LEADERSHIP OF PRINCIPALS IN SECONDARY SCHOOLS  

IN THE STATE OF SABAH 

  

Technological communication and technological achievements are indicators that 
enable technology leadership. These indicators face challenges as to how much 
influence occurs in the educational age in today's digitalisation age. Therefore, this 
study aims to identify the influence of technological communication and technological 
achievements on the leadership of principal technology in daily secondary schools in 
the state of Sabah. Studies apply the survey method by combining stratified, cluster 
and randomized numerical sampling techniques. A sample of 446 teachers working 
in daily secondary schools in The state of Sabah. The data was collected using a set 
of adaptive questionnaires from models selected based on the literature of studies 
such as the National Education Techonology Standard-Administration (NETS-A), 
Asretive Model, and Technology Usage Model. Theories that support the study 
variables are such as Human and Compassionate theory, Theory of technological 
visionary leadership, digital citizen theory, strategic planning theory, theory of 
competing technology groups, functional theory, conflict theory, persuasive 
communication theory, asretive theory, and theory of automation or technological 
design. The analysis of the study data is deskritive and inference. The deskritive 
analysis used is a t-test, mean, frequency and percentage. The inference analysis of 
this study is a regression test, Pearson Correlation, and ANOVA one-way. Deskritive 
analysis shows that all variables are practiced at high levels. One-way T-tests and 
ANOVA proved there were significant differences in mean scores for all variables 
based on gender, age and location, while for school sizes showed no difference. The 
Pearson Correlation Test showed significant relationships in Communication 
Technology (r=0.53, p<0.00), and Technological Achievement (r=0.43, p<0.00) with 
Principal Technology Leadership. Multiple Regassion Analysis shows that the 
contribution of Communication Technology dan Technological Achievement is 62% 
(R2=0.62) to Principal Technology Leadership. The study was analyzed using the 
Statiscal Package for Social Sience (SPSS) program version 23.0. The research shows 
that the combination of contributions of the independent variables of technology 
communication, and technological achievement to the lean variables of Technology 
Leadership is at a high influence force (68%). This study contributed that Principal 
Technology Leadership was adapted and combined with previous theories and 
models. 

BAB 1 

 

 

PENDAHULUAN 

 

 

1.1 Pengenalan 

 

Berdasarkan Kamus Dewan Edisi Keempat (1998), kepemimpinan bermaksud 

peranan seorang pemimpin dalam konteks keupayaan, kebolehan, pencapaian, 

tindak-tamduk dan kecekapanya meneraju subordinat di bawah pimpinannya, 

manakala kepimpinan bermaksud perbuatan memimpin seseorang ketika sedang 

berjalan seiringan. 

 

Umum biasanya mengaitkan konsep sifat pemimpin sebagai kepimpinan 

bukannya kepemimpinan. Menurut Ahmad Khair Mohd Nor, Raminah Hj Sabran, Nawi 

Ismail dan Ton Ibrahim (2018) dalam buku Tatabahasa Asas Jlid 4 ; frasa nama 

kepemimpinan adalah daripada kata dasar pemimpin dan diberi imbuhan apitan kata 

adjektif ke-…-an  yang membawa maksud sifat seorang pemimpin. Walau 

bagaimanapun masyarakat umum menggunakan frasa “kepimpinan”, sedangkan 

daripada segi bentuk binaan frasa nama, kepimpinan berasal daripada kata kerja 

“pimpin” yang memberi maksud perbuatan memimpin seseorang untuk berjalan.  

 

Oleh hal yang demikian frasa kepimpinan untuk sifat atau kata adjektif bagi 

seorang pemimpin adalah penggunaan yang salah daripada segi struktur binaan 

frasa nama. Frasa kepemimpinanlah yang betul kerana berasal dari kata dasar 

`pemimpin’, bukannya `pimpin’. Sehubungan dengan penjelasan ini, penyelidik 

menggunakan istilah kepemimpinan teknologi dalam kajian ini sebagai frasa yang 

betul untuk pembolehubah bersandar penyelidikan.  

 

Pada masa kini, perkembangan ICT semakin mendapat sambutan 

menggalakkan dalam bidang pendidikan. Di sekolah, perkakasan seperti komputer 

desktop, printer, scanner dan juga modem sudah tersedia untuk memudahkan guru 

melaksanakan tugas seharian. Dengan kemunculan peranti mobile technology, 

pengintegrasian ICT dalam bidang pendidikan semakin meningkat apabila guru 

mengambil inisiatif dengan menggunakan peranti tersebut dalam pengajaran.  

 

Senario ini menuntut satu keperluan kepada sistem pentadbiran dan 

pengurusan ICT yang lebih cekap dan berkesan (Mohd Norakmar Omar et al., 2019). 

Sehubungan hal ini, amalan kepemimpinan teknologi dikatakan mampu menyelaras 

aktiviti dan tingkah laku pekerja terhadap penggunaan ICT dalam organisasi 

(Srivastava & Joshi, 2018). Kepemimpinan teknologi merupakan satu acuan yang 

sempurna bagi merencanakan strategi dan perancangan pengintegrasian ICT yang 

lebih dinamik. Peranan kepemimpinan teknologi adalah untuk mengembangkan 

potensi pekerja ke arah penggunaan ICT yang lebih cekap di samping dapat 

menghasilkan output terbaik dalam organisasi.  

 

Oleh hal yang demikian, kebanyakan organisasi seperti dalam bidang 

perindustrian dan kejuruteraan sangat mementingkan kualiti pentadbiran dan 

pemimpin yang memahami setiap ruang lingkup berkaitan ICT (Huang & Sharif, 

2016). Buktinya, pemimpin teknologi akan cuba menetapkan visi ICT dalam 

organisasi dengan memberikan fokus yang sepenuhnya kepada penghasilan kualiti 

perkhidmatan atau produk sebagaimana yang diimpikan oleh pengguna (Keengwe, 

Kidd, & Kyei-Blankson, 2009). Dalam sistem pendidikan, kepentingan kepemimpinan 

teknologi telah mula berkembang sekitar tahun 1990an lagi.  

 

Di sekolah, pelbagai peruntukan diberikan oleh pihak kerajaan mahupun 

agensi swasta dalam aspek penyediaan peralatan secara logistik. Perkara ini telah 

menimbulkan idea supaya satu mekanisme dibentuk bagi mentadbir dan mengurus 

ICT secara terancang. Lantaran itu, penstrukturan semula sekolah dalam bidang ICT 

dapat dilaksanakan dengan lebih berkesan jika pemimpin dapat mengamalkan 

karakter kepemimpinan teknologi dalam organisasi (Thomas & Knezek, 1991). Selain 

itu, kepemimpinan teknologi juga dikatakan mampu memacu sekolah dalam 

penggunaan ICT bagi mengharungi cabaran pendidikan menjelang abad ke-21 

(Bailey, 1996).  

Sebagai mana yang telah diramalkan, amalan kepemimpinan teknologi kian 

menyerap masuk dalam membentuk karakter pemimpin pendidikan di sekolah. 

Pemimpin teknologi berperanan besar mengubah persekitaran sekolah dengan 

mengambil kira keperluan dan potensi pembelajaran berteraskan ICT. Sehubungan 

dengan hal itu, guru-guru seharusnya dibekalkan dengan kemudahan infrastruktur 

yang lengkap serta diberi latihan penggunaan ICT yang mencukupi (Ugur & Koc, 

2019). Program pembangunan profesional kepada warga sekolah perlu 

dipertingkatkan dan diselaraskan dengan pelan perancangan strategik ICT sekolah. 

Keupayaan pengetua menggalas tanggungjawab ini membuktikan bahawa organisasi 

yang dipimpin sedang bergerak ke hadapan selari dengan tuntutan pelaksanaan 

pembelajaran abad ke-21 (PAK-21) (Raamani & Arumugam, 2018a). 

 

Dalam usaha melaksana transformasi sistem pendidikan kebangsaan yang 

dinamik, Kementerian Pendidikan Malaysia (KPM) telah melancarkan Plan 

Pembangunan Pendidikan Malaysia (PPPM) 2013-2025 yang dinaratifkan dalam 

empat dimensi iaitu sarana sekolah, aspirasi guru, aspirasi ibu bapa dan aspirasi 

murid. Dalam bab ke lima plan ini, KPM menekankan aspek penting dalam 

transformasi pendidikan iaitu kepemimpinan sekolah. Dalam naratif tiga, KPM 

menekankan aspek pembinaan intelek pelajar sejajar dengan lonjakan teknologi 

maklumat, komunikasi dan digital.  

 

Kemudian dalam naratif enam, dihuraikan tentang kemahiran pedagogi guru 

sesuai dengan cabaran dalam era teknologi maklumat dan komunikasi iaitu guru 

bukan hanya mencari dan menyalurkan ilmu-ilmu, tetapi juga menjangkau ke arah 

menjana ilmu pengetahuan yang baharu. Plan ini menunjukkan bahawa perspektif 

kepemimpinan, komunikasi digital, pengajaran atau pedagogi berteknologi, dan 

pencapaian teknologi di sekolah adalah sarana yang diberi penekanan dalam 

pembangunan pendidikan Malaysia dalam era digitalisasi kini.  

 

Menurut Ishak Abdulhak (2013) dan Jamalludin Harun (2014), anjakan 

teknologi dalam institusi pendidikan adalah juga antara inovasi yang akan mencakupi 

seluruh ruang amalan pendidikan termasuklah aspek kepemimpinan, pengurusan, 

pengajaran dan pembelajaran. Mahathir (1991) dalam Aizat (2016), menyebut 

tentang kemajuan sesebuah negara adalah bergantung kepada bilangan yang celik 

ilmu dalam masyarakatnya. Sebuah negara maju perlu giat melahirkan masyarakat 

yang berilmu sepenuhnya dan sekurang-kurangnya 40 peratus daripada 

penduduknya telah mencapai tahap pendidikan peringkat tinggi. Kriteria ini 

merangkumi kefahaman dalam aspek teknologi yang dinilai sebagai agen 

transformasi untuk kemajuan negara. Mahathir (2014) menambah bahawa 

ketinggian peradaban ilmu dalam sesebuah masyarakat akan menjamin keharmonian 

beragama, kestabilan politik, perkembangan ekonomi dan perpaduan nasional.   

 

Dasar Kementerian Pendidikan Malaysia dalam program terkini iaitu 

Transformasi Sekolah 2025 (TS25) adalah usaha ke arah meningkatkan kemenjadian 

murid dan sekolah yang berkualiti (PPPM 2013-2025). Usaha KPM ini adalah dalam 

aspek meningkatkan persekitaran pembelajaran yang menyeronokkan yang disokong 

oleh kepemimpinan iaitu pentadbiran yang berkualiti dan berwawasan, guru yang 

kompeten dan beraspirasi tinggi, serta komitmen komuniti yang padu. Program ini 

menunjukkan bahawa matlamat dan teras pendidikan berfokus kepada kualiti 

kepemimpinan dan profesion guru sebagai agen pembangunan pendidikan negara 

khususnya di sekolah-sekolah luar bandar.  

 

Dalam Utusan Online (2019), Datuk Mazlee Malik, Menteri Pendidikan 

Malaysia, berbicara tentang keperluan pendidikan masa kini adalah meningkatkan 

kualiti  profesion keguruan dengan mengubah pradigma cara bekerja guru Malaysia 

dalam konteks amalan teknologi melalui plan TS25 dan Revolusi Industri 4.0. Isu 

tentang sistem pendidikan negara yang kini tidak konsisten dalam usaha 

meningkatkan potensi murid (Luqman, 2018) perlu diatasi dengan segera. Faktor 

kepemimpinan teknologi dan peranan guru dilihat penting untuk menangani isu ini. 

Negara-negara seperti Singapura, Korea, Finland, China, dan Jepun kini bertungkus-

lumus meningkatkan piawaian pengukuhan kepemimpinan sekolah dan tenaga kerja 

guru di negara mereka sejajar dengan keperluan agenda pendidikan masa kini.  

 

 Sistem pendidikan negara sering mengalami perubahan bagi memenuhi 

keperluan dalam persekitaran pendidikan. Chan (2014) bersetuju dengan perubahan 

dalam sistem pendidikan dengan menyatakan bahawa perubahan dalam pendidikan 

di Malaysia berlaku kerana hendak memenuhi keperluan terhadap pembelajaran dan 

pemudahcaraan (PdPc) abad ke-21. Sehubungan hal ini, Bartlett-Bragg (2010) 

menyenaraikan ciri-ciri guru abad ke-21 iaitu, guru menguasi kandungan kurikulum, 

mahir, dan berketerampilan dalam pedagogi, memahami perkembangan murid dan 

menyayangi mereka, memahami psikologi pembelajaran, memiliki kemahiran 

kaunseling, bersedia dan bekerjasama dengan pihak pentadbir dan menggunakan 

teknologi terkini di dalam dan di luar sesi pembelajaran dan pemudahcaraan (PdPc) 

dan dalam pengurusan sekolah.  

 

Gusakey & Sparks (2002) dan Hassel (2013) memberikan tanggapan tentang 

kesediaan guru dalam kemajuan pendidikan iaitu guru perlu sentiasa meningkatkan 

kemahiran keguruan dengan menambah baik kemahiran dan kompetensi diri 

berdasarkan perubahan persekitaran bagi menghasilkan produk berkualaiti dalam 

pendidikan. Pada masa kini adalah tidak menjadi satu kejutan apabila melihat guru-

guru dan pentadbir sekolah menggunakan komputer untuk menyimpan, memproses, 

dan mempersembahkan data atau hasil kerja masing-masing. Dalam abad ke-21 kini, 

peranan guru bukan hanya semasa proses pengajaran dan pembelajaran, tetapi juga 

dalam medan pentadbiran dan pengurusan sekolah.  

 

Guru masa kini berperanan besar dalam merealisasikan pengurusan 

organisasi yang dinamik di samping berperanan dalam pelaksanaan dan penyebaran 

kurikulum di kelas yang berasaskan teknologi (Abdul Ghani et.al., 2005). Menurut 

Mohd Sani Ibrahim et.al, (2012), bagi menambah baik sistem pendidikan dan 

kemenjadian murid berteraskan teknologi maklumat dan komunikasi (TMK), 

Kementerian Pendidikan telah membelanjakan berjuta-juta ringgit untuk 

menyediakan dan membekalkan infrastruktur dan perkakasan teknologi (desktop, 

laptop, LCD, projector, pencetak, CD, software dan lain-lain) kepada semua sekolah 

di Malaysia untuk program Pembelajaran dan Pengajaran (PdP). Terbaru, guru-guru 

telah diberikan pendedahan dan latihan aspek kemahiran mengendali pekakasan dan 

peralatan tekologi, dan juga penggunaan software dan coraldraw dalam program 

Frog.Vle, Delima dan English Essential in Teaching and Learning. (Faizal, 2015). 

 

Pendedahan penggunaan teknologi maklumat terhadap guru adalah usaha 

kerajaan untuk menambah baik amalan pendidikan di sekolah khususnya dalam 

fokus pengajaran berasaskan teknologi atau teknologi pengajaran. Teknologi dalam 

pendidikan bukan lagi satu isu yang baharu. Pengajaran berasaskan teknologi seperti 

penggunaan komputer, kalkulator saintifik, alat pandang dengar sepeti radio, 

televisyen, kertas pelbagai warna, mural dan catan, perisian multimedia bergrafik 

dan pelbagai bentuk media teknologi maklumat sudah sering digunakan dalam 

proses pengajaran dan pembelajaran (PdP). Hal ini selaras dengan matlamat 

pendidikan di Malaysia iaitu memperkasakan kebolehan guru dalam menggunakan 

teknologi yang sesuai untuk membina konsep, reka bentuk dan kemahiran 

menyelesai masalah dan meneroka ilmu baharu dalam pelbagai bidang (Kementerian 

Pendidikan Malaysia, 2000).     

 

Menurut Azmy. M (2014), agenda pendidikan akan menjamin keadilan sosial, 

kestabilan politik, kualiti hidup, nilai sosial, keyakinan, dan maruah bangsa. Agenda 

ini perlu berkembang dan mengisi secara dinamik lompang-lompang kekurangan 

dalam masyarakat untuk jaminan kemajuan dan kestabilan kehidupan pada masa 

hadapan. Hal ini telah mendorong kerajaan untuk sentiasa merancang dasar 

pembangunan pendidikan. Semasa era sebelum merdeka iaitu sekitar tahun 1940an, 

peradaban ilmu yang dikuasai oleh tokoh-tokoh dalam Parti Kesatuan Melayu Muda 

(KMM) dan Parti Perikatan, telah mendorong semangat nasionalisme dalam kalangan 

bangsa untuk membebaskan negara daripada belenggu penjajahan.  

 

Demikian juga perjuangan tokoh-tokoh prasejarah pada abad ke 14, seperti 

Paduka Mat Salleh, Tok Janggut, Maharajalela, Mat Kilau dan Datuk Bahaman; 

ketinggian ilmu yang menunjangi pemikiran mereka telah meniup semangat 

perjuangan menentang penjajah dan menzahirkan peradaban dalam keintelektualan 

dan kepemimpinan. Wahana perjuangan tokoh terdahulu ini menadi inspirasi aspek 

kepemimpinan dan peradaban ilmu dalam bidang pendidikan sehingga kini. 

 

Menurut Mazlee Malek (2018) melalui artikelnya dalam majalah Pendidik 

(April 2018), untuk mendepani Revolusi Industri 4.0, peranan guru ditagih demi 

melahirkan murid yang bertaraf global player agar dapat bersaing dalam 

perkembangan ilmu pengetahuan dan teknologi pantas. Teknologi pantas kini telah 

mengubah dunia dan kecanggihan mesin menjadi pesaing terhadap fungsi manusia. 

Fenomena ini memberikan satu gambaran bahawa fungsi manusia semakin kompleks 

dan memberi cabaran terhadap pembinaan modal insan.  

 


